Nafarroako Parlamentuko Mahaiak, 2012ko maiatzaren 28an eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Kontuen Ganberak Nafarroako Kontseiluaren 2011ko ekitaldiaz emandako fiskalizazio-txostena ikusirik, ERABAKI DA:

1.Txosten horren edukiaren jakinaren gainean dagoela adieraztea. 

2.Erabakia Nafarroako Parlamentuaren Aldizkari Ofizialean argitara dadila agintzea.

Iruñea, 2012ko maiatzak 28.

Ganberako burua: Alberto Catalán Higueras

Nafarroako Kontseiluari buruzko fiskalizazio-txostena, 2011ko ekitaldikoa, Kontuen Ganberak egina.

I. Sarrera

Nafarroako Kontuen Ganbera arautzen duen abenduaren 20ko 19/1984 Foru Legeari jarraituz, Nafarroako Kontuen Ganbera honek Nafarroako Kontseiluaren 2011ko urteko kontuen erregulartasunaren fiskalizazioa egin du.

Fiskalizazio-lan hau Kontuen Ganberak 2012rako onetsitako jarduera-programan sartu zen, eta auditoriako teknikari batek eta auditore batek osaturiko talde batek egin zuen 2012ko apirilean, Kontuen Ganberako zerbitzu juridiko, informatiko eta administratiboen laguntzarekin.

Eskerrak eman nahi ditugu Nafarroako Kontseiluko langileek lan hau egiteko eman diguten laguntzagatik.

II. Fiskalizazioaren helburuak eta norainokoa

Lan hau eginez, ondoko puntuoi buruz dugun iritzia adierazi nahi dugu:

· Ea Nafarroako Kontseiluaren 2011ko kontuek zehazki islatzen duten, alderdirik behinenetan, erakunde horren 2011ko abenduaren 31ko ekonomia- eta finantza-egoera, aurrekontuaren likidazioa eta lorturiko emaitzak, eta orokorrean onartuak diren kontabilitate-printzipio eta -arauei jarraituz prestatu diren horiek.

· Ea 2011n, Nafarroako Kontseiluaren jarduerari aplikatzekoa zaion legedia bete den.

Lan honen aztergaia Nafarroako Kontseiluaren 2011ko ekitaldiko kontuak izan dira: horretan aurrekontuaren balantzea, emaitzen kontua eta memoria sartzen dira.

Lan hau sektore publikoaren auditoriari dagokionez Espainiako Estatuko Kanpo Kontroleko Organo Publikoen Koordinazio Batzordeak onetsiriko eta Kontuen Ganbera honek bere fiskalizazio-eskuliburuan garaturiko printzipioei eta arauei jarraituz egin da. Gure iritzian behar adina froga lortzeko eta aipatutako fiskalizazio-helburuak lortzeko beharrezkotzat jo ditugun auditoriako proba eta teknika guztiak aplikatu dira.

III. Nafarroako Kontseilua

III.1. Definizioa eta eginkizunak

Nafarroako Kontseilua Nafarroako Foru Komunitateko organo aholku-emaile gorena da. Bere eginkizunen jardunean, Nafarroako Kontseiluak Espainiako Konstituzioa, Nafarroako Foru Eraentza Berrezarri eta Hobetzeari buruzko Lege Organikoa eta gainerako ordenamendu juridiko guztia betetzen dela begiratuko du. Kontseiluaren irizpenek ezin izango dute abagune edo komenientziari buruzko baloraziorik eduki.

Nafarroako Kontseiluak bere eginkizunak aurrera eramateko autonomia organiko eta funtzionala izango du, bere objetibotasuna eta independentzia bermatuko badira. Bere eskumen-esparru berezia du eta Kontseiluko kideei aplikatzekoa zaien araubideak kalifikazio tekniko zorrotza izan dezatela eskatzen du, haien neutraltasuna eta inpartzialtasuna ziurtatzeko.

Urriaren 27ko 7/2010 Lege Organikoak, Nafarroako Foru Eraentza Hobetzeari buruzko 13/1982 Lege Organikoa Erreformatzekoak, 28 ter artikuluan estatutu-mailako kategoriara jasotzen du Nafarroako Kontseilua.

III.2. Kideak

Nafarroako Gobernuko lehendakariak izendatutako zazpi kidek osatzen dute Kontseilua; nafartasun politikoa eta gaitasun eta ospe aitortua duten legelarien artean hautatzen dira: bost Nafarroako Parlamentuak proposatzen ditu, bere kideen gehiengo osoaz hautatu ondoren; gainerako biak Nafarroako Gobernuak proposatzen ditu.

Kontseiluko gobernu- eta erabaki-organoa Osoko Bilkura da, kontseiluko kide guztiek osatua. Organo horrek hautatzen ditu lehendakaria eta idazkaria.

Nafarroako Kontseiluaren ordainsarien ereduak, Estatu Kontseiluarenak eta beste autonomia erkidego batzuetako kontseilu aholku-emaileenak ez bezala, ez du aintzat hartzen bere kideen profesionalizazioa, eta, hala, bertaratzeengatiko dieten eta emandako zerbitzuengatiko ordainsarien sistemaren bidez ordaintzen zaie.

III.3. Araubide ekonomiko-finantzarioa eta aurrekontuei buruzkoa

Nafarroako Kontseiluaren aurrekontua programa independente gisa dago sarturik Nafarroako aurrekontu orokorretan.

Nafarroako Kontseiluak autonomia du bere gastuen egoera-orria prestatu eta betetzeko, aplikatzekoa zaion legediaren arabera, eta Nafarroako Ogasun Publikoa arautzen duten oinarri eta xedapenen mende dago. Bere aurrekontua eta kontuak bere gisa aurkezten ditu, bere kontabilitatearekin, 2005ez gero.

Eduki ekonomikoko eskubide eta betebeharrak izatea edota funtsen edo baloreen mugimenduak egitea dakarren Nafarroako Kontseiluaren ekintza, dokumentu eta espediente oro Nafarroako Gobernuaren Kontu-hartzailetza Orokorraren kontrolaren mende dago.

Nominak Nafarroako Gobernuak prestatu eta ordaintzen ditu, eta Kontseiluari egindako transferentzia arrunt gisa erregistratzen ditu zenbatekoak. Kontseiluak, bere aldetik, zenbateko hori langileria-gastu eta diru-sarrera arrunt gisa kontabilizatzen du bere aurrekontuan.

Nafarroako Kontseiluaren 2011 urterako aurrekontua 558.504 eurokoa da.

Betetze-maila ehuneko 59 izan da gastuetan; 331.647 euro, guztira. Langileria-gastuak ehuneko 39 dira eta ondasun arruntetan eta zerbitzuetan egindako gastuak ehuneko 59.

Diru-sarrerak 474.171 eurokoak izan ziren, eta haien betetze-maila ehuneko 85ekoa. Diru-sarrera horien ehuneko 98 Nafarroako Gobernutik jasotako transferentzia arruntak dira.

2011ko ekitaldiaren emaitza gisa, Nafarroako Foru Ogasunari itzuli beharreko 142.524 euroko superabit bat izan da.

III.4. Langileak

Nafarroako Kontseiluaren 2011ko plantilla organikoan bi langile agertzen dira: legelari bat, zerbitzu-eginkizunetan dagoena, eta idazkari bat, behin-behineko lan-kontratuduna

III.5. Araubidea

Nafarroako Kontseilua arau hauen mende dago, besteak beste:

· Nafarroako Kontseilua sortu zuen martxoaren 16ko 8/1999 Foru Legea, abenduaren 10eko 25/2001 Foru Legeak eta abenduaren 3ko 14/2004 Foru Legeak aldatu zutena.

· Otsailaren 28ko 90/2000 Foru Dekretua, Nafarroako Kontseiluaren antolamendu eta jardunbidearen Erregelamendua onesten duena, ekainaren 12ko 205/2000 Foru Dekretuak eta urtarrilaren 21eko 15/2002 Foru Dekretuak aldatu zutena.

· 6/2006 Foru Legea, ekainaren 9koa, Kontratu Publikoei buruzkoa.

· Apirilaren 4ko 13/2007 Foru Legea, Nafarroako Ogasun Publikoari buruzkoa.

· 22/2010 Foru Legea, abenduaren 28koa, 2011rako Nafarroako Aurrekontu Orokorrei buruzko Foru Legea.

III.6. Nafarroako Kontseiluaren jarduera

2011n, Nafarroako Kontseiluak 53 irizpen-eskaera erregistratu zituen. Horietatik 18tan, espedientea osatu gabetzat jo zen eta dokumentazio osagarria eskatu zen. Bi espediente irizpena eman gabe geratu ziren, gainera, irizpena eskatutako agintariak erretiratzeko eskaturik, eta bat irizpena eskatutako agintaritzari itzuli zitzaion, Nafarroako Kontseiluaren antolamendu eta jardunbidearen Erregelamenduan agintzen diren baldintzetara egokitzen ez zelako. 

2011n zehar 44 irizpen eman zituen Nafarroako Kontseiluak. Horietatik sei 2010ean egindako eskariei zegozkien, eta gainerako 38ak 2011. urtean zehar egindako kontsultei zegozkienak ziren.

Nafarroako Kontseiluak 2000. urtean hasi zuenez bere jarduera, ondoren erakunde honek harrez gero emandako irizpide kopuruaren bilakaera adierazten da, gaiaren arabera sailkatuta:

	Gaia
	2000
	2001
	2002
	2003
	2004
	2005
	2006
	2007
	2008
	2009
	2010
	2011
	Guztira

	Foruaren Hobekuntzaren aldaketa
	1
	0
	0
	0
	0
	0
	0
	0
	0
	0
	1
	0
	2

	Legegintzako Foru Dekretu proiektua
	0
	0
	3
	0
	0
	0
	0
	0
	1
	0
	0
	0
	4

	Konstituzioaren kontrakotasun-errekurtsoak jartzea
	1
	1
	1
	0
	2
	1
	0
	2
	0
	0
	2
	0
	10

	Hitzarmen Ekonomikotik eratorritako erregelamenduen proiektuak
	3
	8
	0
	0
	0
	0
	0
	0
	0
	0
	0
	0
	11

	Alderdien artean Nafarroa duten lankidetza hitzarmenak eta akordioak
	20
	31
	1
	5
	2
	4
	1
	0
	5
	0
	1
	0
	70

	Legeak edo haien aldaketak betetzeko erregelamenduen proiektuak 
	18
	14
	36
	45
	20
	30
	21
	18
	25
	20
	32
	24
	303

	Akordioak, judizialak zein judiziotik kanpokoak
	0
	0
	0
	1
	0
	0
	0
	0
	0
	0
	0
	0
	1

	Berrikuspen-errekurtso administratiboak
	5
	0
	9
	3
	2
	6
	1
	0
	0
	3
	3
	3
	35

	120.202,42 eurotik gorako kalte-ordainen erreklamazioak
	3
	3
	9
	8
	7
	6
	5
	11
	8
	10
	8
	8
	86

	Administrazio-egintzak ofizioz berraztertzea
	1
	5
	13
	5
	4
	6
	8
	5
	7
	9
	5
	7
	75

	Udal mugarteak aldatzeko espedienteak
	0
	0
	0
	2
	5
	2
	0
	1
	1
	2
	0
	1
	14

	Administrazio-kontratu edo -hitzarmenen interpretazio, deuseztapen edo iraungipena, kontratista aurka agertzen delarik
	3
	5
	3
	1
	1
	2
	3
	1
	4
	2
	3
	0
	28

	Bestelako gaiak
	3
	2
	5
	4
	2
	4
	3
	2
	0
	3
	6
	1
	35

	Guztira
	58
	69
	80
	74
	45
	61
	42
	40
	51
	49
	61
	44
	674


Iturria: 2011ko jardueraren memoria. Nafarroako Kontseilua.

Aise ikus daitekeen bezala, Kontseiluak emandako irizpen guztien ehuneko 45 legeak edo haien aldaketak betetzeko erregelamenduen proiektuei buruzkoak dira (2011n, irizpen guztien ehuneko 55 dira).

Ondoren beste hauek datoz: 120.202,42 eurotik gorako kalte-ordainen erreklamazioei buruzko irizpenak, ehuneko 13 guztira (2011n ehuneko 18), Administrazio-egintzak ofizioz berraztertzeari buruzkoak, ehuneko 11 (2011n, ehuneko 16 izan ziren) eta alderdien artean Nafarroa duten lankidetza-hitzarmenak eta akordioak, ehuneko 10 (2011n ez zen irizpen bat bera ere eman).

IV. Iritzia 

Eginiko fiskalizazioaren esparruan, Nafarroako Kontseiluaren 2011ko ekitaldiko aurrekontuaren likidazio-orriak eta finantza-kontuak aztertu ditugu. Kontseiluaren ardurapean eginak dira, eta txosten honetako IV. atalean jaso dugu horien egoera.

Eginiko azterketatik eta berrikusitako laginetik honako iritzi hau ondorioztatzen dugu:

IV.1. Urteko kontuak

Gure iritzian, Nafarroako Kontseiluaren 2011ko ekitaldiko Kontu Orokorrak irudi zehatza erakusten du alderdi esanguratsu guztietan, hots, ondareari, gastu eta diru-sarreren aurrekontuaren likidazioari eta 2011ko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, hartan jasotzen diren kontabilitateko printzipio eta irizpideei jarraituz betiere.

IV.2. Legezkotasuna

Nafarroako Kontseiluak 2011ko ekitaldian izan duen ekonomia- eta finantza-jarduera gaur egun indarrean dagoen ordenamendu juridikoaren araberakoa izan da, oro har.

Txosten hau, indarrean dagoen araudiak ezarritako izapideak bete ondoren, Karen Moreno Orduña auditore andreak proposatuta egin da, bera izan baita lan honen arduraduna.

Iruñean, 2012ko maiatzaren 18an.

Lehendakaria: Helio Robleda Cabezas.

Eranskina finantzen egoera-orriak

I. Aurrekontuaren likidazioa

Gastuen Aurrekontuaren likidazioa

	                                  Azalpena
	Hasierako aurrekontua
	Behin betiko aurrekontua
	Aitorturiko betebeharrak
	         Ordaindutakoa

	1. Langileria-gastuak
	181.304
	181.304
	127.687
	127.687

	2. Ondasun arruntak eta zerbitzuak erostea
	338.200
	338.200
	196.768
	196.768

	6. Inbertsio errealak
	39.000
	39.000
	7.192
	7.192

	Gastuak, guztira
	558.504
	558.504
	331.647
	331.647


Diru-sarreren Aurrekontuaren likidazioa

	                                  Azalpena
	Hasierako aurrekontua
	Behin betiko aurrekontua
	Aitortutako eskubideak
	        Kobratutakoa

	4. Transferentzia arruntak
	519.000
	519.000
	465.887
	465.887

	5. Ondare bidezko diru-sarrerak
	504
	504
	1.092
	1.092

	7. Kapital-transferentziak
	39.000
	39.000
	7.192
	7.192

	Diru-sarrerak guztira
	558.504
	558.504
	474.171
	474.171


Aurrekontu-emaitza

	                                  Kontzeptua
	      Aitortutako eskubide garbiak
	  Aitorturiko betebehar garbiak
	Zenbatekoen aldea

	1. Eragiketa ez-finantzarioak (1-7 kap.)
	474.171
	331.647
	142.524

	2. Finantza aktiboekiko eragiketak (8. kap.)
	0,00
	0,00
	0,00

	I. 1+2 ekitaldiko aurrekontuaren emaitza
	474.171
	331.647
	142.524

	II. Finantza-pasiboen aldaketa garbia
	0,00
	0,00
	0,00

	III. Ekitaldiko aurrekontuaren saldoa
	474.171
	331.647
	142.524

	IV. Ekitaldiko finantzaketa-superabita
	
	
	142.524


2. Diruzaintzako gerakina

	Kontzeptua
	Kontua
	Zenbatekoa

	(+) I. Ekitaldiaren amaieran kobratzeko dauden zordunak
	
	0

	Aurrekontu korronteko diru-sarreren aurrekontukoak
	430
	

	Aurrekontu itxiko diru-sarreren aurrekontukoak
	431
	

	 (-) II. Ekitaldiaren amaieran ordaintzeko dauden hartzekodunak 
	
	142.524

	Aurrekontu korronteko diru-sarreren aurrekontukoak
	400 
	

	Aurrekontu itxiko diru-sarreren aurrekontukoak
	401
	

	Aurrekontuz kanpoko beste eragiketa batzuetakoak
	476
	142.524

	(+) III. Ekitaldi amaierako funts likidoak
	57
	142.524

	(-) IV. Diruzaintzako atxikitako gerakina
	
	0

	V. Gastu orokorretarako diruzaintza-gerakina (I-II+III-IV)
	
	0

	= Diruzaintzako gerakina, guztira (IV+V)
	
	0


3. Egoera-balantzea 

	AKTIBOA

	Kontzeptua
	2010
	2011

	Ibilgetu garbia
	17.921
	18.345

	Ibilgetu materiala
	17.921
	18.345

	Altzariak eta tresnak
	2.597
	6.945

	Informazioa prozesatzeko tresneria
	6.856
	5.754

	Irudi korporatiboa
	2.813
	1.876

	Bestelako ibilgetu materiala
	5.655
	3.770

	Aktibo zirkulatzailea
	86.261
	142.524

	Diruzaintza
	86.261
	142.524

	Bankuak eta kreditu-erakundeak
	86.261
	142.524

	Aktiboa, guztira
	104.182
	160.869

	
	
	

	PASIBOA

	Kontzeptua
	2010
	2011

	Funts berekiak
	17.921
	18.345

	Ondarea
	17.921
	18.345

	Epe laburreko hartzekodunak
	86.261
	142.524

	Foru Ogasun Publikoa, kreditu-itzulketa dela-eta
	86.261
	142.524

	Pasiboa, guztira
	104.182
	160.869


4. Emaitza-kontua 

Emaitza arrunten kontua

	Zor
	Hartzeko

	127.687
	Langileria-gastuak 
	Finantza diru-sarrerak
	1.092

	196.768
	Kanpoko lanak, hornikuntzak eta zerbitzuak
	Transferentzia arruntak
	465.887

	6.768
	Amortizazioa 2011
	Ibilgetuetarako diru-laguntzen emaitzen egozpena
	6.768

	142.524
	Aurrezkia (emaitza positiboa)
	
	

	473.747
	Guztira
	Guztira
	473.747


Emaitzaren banaketa

	Zor
	Hartzeko

	142.524
	Ondarearen emaitza ekonomiko doitua
	Foru Ogasun Publikoa, kreditu-itzulketa dela-eta
	142.524

	142.524
	Guztira
	Guztira 
	142.524

